
ალექსანდრე არჩილის ძე ბაგრატიონის, იგივე ალექსანდრე ბატონიშვილის (1674-
1711) ცხოვრებისა და მოღვაწეობის შესახებ ქართული აკადემიური საზოგადოებისათ-
ვის კარგად არის ცნობილი.1 აღსანიშნავია ისიც, რომ ჩვენამდე მოღწეულია ქართული 
სამეფო დინასტიის ამ გამორჩეული წარმომადგენლის რამდენიმე ვიზუალური გამო-
სახულება, როგორც ფერწერული ტილოების, ასევე ბეჭდური გრაფიკის სახით, რაც 
მისი ბიოგრაფიის შესწავლას კიდევ უფრო სრულყოფილს ხდის. ეს გამოსახულებებიც 
სათანადოდ არის შესწავლილი და დოკუმენტირებული ქართველი მკვლევრების მიერ. 

წარმოდგენილ პუბლიკაციაში კი განვიხილავთ ალექსანდრე ბატონიშვილის დღე-
მდე უცნობ გამოსახულებას, რომელსაც აკადემიური მივლინების დროს, შემთხვე-
ვით მივაკვლიეთ ნიდერლანდებში, ლეიდენის უნივერსიტეტის ბიბლიოთეკაში. ეს 
გახლავთ ლითოგრაფია, რომელზეც ქართულ ეროვნულ სამოსში გამოწყობილი და 
ცხენზე ამხედრებული ალექსანდრე ბატონიშვილია აღბეჭდილი. გამოსახულება კი 
შესულია ლეიდენის უნივერსიტეტის მიერ 1875 წელს გამოცემულ ალბომში, რომელიც 
უნივერიტეტის დაარსებიდან 300 წლის იუბილეს ეძღვნება. ალექსანდრე ბატონიშვი-
ლის გარდა, ალბომი ასევე მოიცავს, უნივერსიტეტთან ამა თუ იმ ფორმით დაკავში-
რებულ, 318 პიროვნების გამოსახულებას. კერძოდ, უნივერსიტეტის დამფუძნებლებს, 
ნიდერლანდური, ბრიტანული თუ სხვა ევროპული ქვეყნების სამეფო ოჯახის წარმო-
მადგენლებს, უნივერსიტეტის ღვაწლმოსილ პროფესორებს, უნივერსიტეტში ვიზიტად 
მყოფ გამოჩენილ სტუმრებს და ასე შემდეგ. 

ალექსანდრე ბატონიშვილის ეს ახლად გამოვლენილი სურათი განასახიერებს მის 
ვიზიტს ლეიდენის უნივერსიტეტში, პეტრე პირველის დიპლომატიური მისიის ფარგ-
ლებში, რომელიც „დიდი ელჩობის“ სახელითაა ცნობილი. ალექსანდრე ბატონიშვილ-
თან ერთად, ნახატზე ასევე აღბეჭდილნი არიან თავად პეტრე პირველი და ამალის კი-
დევ ორი წევრი ალექსანდრე მენშიკოვი და ფრანც ლეფორტი. ნახატზე პირველ რიგში 
ყურადღებას იქცევს ის გარემოება, რომ მასზე ალექსანდრე ბატონიშვილი ეროვნულ 
სამოსშია წარმოჩენილი. ის ფაქტი, რომ ევროპაში გამართული ოფიციალური შეხ-
ვედრების დროს, ქართველი ბატონიშვილი ეროვნულ სამოსს ატარებდა აქამდეც 
ცნობილი იყო, ეს ახლად გამოვლენილი გრაფიკა კი ამის ჯერჯერობით ერთადერთ 
ვიზუალურ დადასტურებად უნდა მივიჩნიოთ. გამოსახულება იმ თვალსაზრისითაც ფა-
სეულია, რომ ის კარგად ასახავს ალექსანდრე ბატონიშვილის პოლიტიკურ გავლენას 
პეტრე პირველის კარზე. შემთხვევითი არ უნდა იყოს, რომ მხატვარმა პეტრე პირვე-
ლის მრავალრიცხოვანი ელჩობიდან სწორედ ის შეარჩია, ალექსანდრე მენშიკოვთან 
და ფრანც ლეფორტთან ერთად. 

წინამდებარე პუბლიკაციაში ჩვენ პეტრე პირველის დელეგაციის ლეიდენში ვი-
ზიტს შევეხებით, დაწვრილებით მიმოვიხილავთ ალექსანდრე ბატონიშვილის აღნიშ-
ნულ გამოსახულებას და იმ საიუბილეო ალბომს, რომელშიც ის არის მოთავსებული. 
პუბლიკაციის დასასრულს ასევე შევეხებით ალექსანდრე ბატონიშვილის ამსახველ 
სხვა გამოსახულებებსაც. დანართის სახით კი წარმოგიდგენთ ლეიდენის უნივერსიტე-
ტის საიუბილეო ალბომში ასახულ 318-ვე პიროვნების სიას, ორგინალ ნიდერლანდურ 
ენაზე. 

პუბლიკაციას, რა თქმა უნდა, ვურთავთ ალექსანდრე ბატონიშვილის ამ ახლად გა-
მოვლენილ გამოსახულებასაც ლეიდენის უნივერსიტეტის საიუბილეო ალბომიდან. 
კერძოდ, წარმოგიდგენთ მის ერთ-ერთ საუკეთესო ეგზემპლარს, რომელიც ლონდო-
ნის შრი პრაკაშ ლოჰიას კერძო კოლექციაშია დაცული. გამოსახულების ციფრული 
ასლი, მაღალი რეზოლუციით, სპეციალურად ამ გამოცემისთვის შევიძინეთ, გამოქვე-
ყნების უფლებით. 

1	  ალექსანდრე ბატონიშვილის შესახებ არაერთი სამეცნიერო ნაშრომი თუ სტატია 
გამოცემულა. განსაკუთრებული აღნიშვნის ღირსია პროფესორ ჯუანშერ ვათეიშვილის 
დამსახურება ალექსანდრე ბატონიშვილის ცხოვრებისა და მოღვაწეობის შესწავლის 
თვალსაზრისით. ნიშანდობლივია, რომ მისი ავტორობით გამოცემული შვოდტომეულის 
„საქართველო და ევროპის ქვეყნები“ მე-2 და მე-3 ტომები სწორედ ალექსანდრე ბატონიშვილს 
ეძღვნება (მე-2 ტომი ნაწილობრივ, მე-3 კი სრულად). უკანასკნელ წლებში ასევე აღსანიშნავია 
პროფესორ გიორგი კალანდიას პუბლიკაციები, რომლებმაც ალექსანდრე ბატონიშვილის 
შესახებ საზოგადოების ინფორმირებას შეუწყო ხელი.

ალექსანდრე ბატონიშვილის ვიზიტი ლეიდენის უნივერსიტეტში უკავშირდება 
პეტრე პირველის დიპლომატიურ მისიას, რომელიც „დიდი ელჩობის“ სახელითაა 
ცნობილი. ეს მისია 1697-1698 წლებში განხორციელდა და მიზნად ისახავდა ევრო-
პულ ქვეყნებთან დიპლომატიური ურთიერთობების გაბმასა და სხვადასხვა სფე-
როში, განსაკუთრებით კი სამხედრო მიმართულებით, წარმატებული ევროპული 
გამოცდილების რუსეთში დანერგვას. დელეგაცია იმდენად მასშტაბური იყო, რომ 
მასში 250-ზე მეტი წარმომადგენელი ირიცხებობა, ერთ-ერთი მათგანი კი ალექ-
სანდრე ბატონიშვილი გახლდათ. მას პეტრე პირველთან განსაკუთრებული სია-
ხლოვე აკავშირებდა და დელეგაციის ერთ-ერთ საკვანძო წევრად მოიაზრებოდა. 
ევროპაში ამ მოგზაურობის დროს მის მთავარ დანიშნულებას საარტილერიო 
საქმის შესწავლა წარმოადგენდა. ასეც მოხდა, ნიდერლანდებში ყოფნის დროს, 
განსაკუთრებით ჰააგაში, ის სრულფასოვნად დაეუფლა საარტილერიო საქმეს. 
ელჩობის დასრულების შემდეგ კი, 1700 წელს, პეტრე პირველმა მას არტილერიის 
გენერლის, ანუ გენერალ-ფელდცოიხმაისტერის (Feldzeugmeister) წოდება მია-
ნიჭა და რუსეთის არტილერიის უფროსად დანიშნა.

ჰააგაში საქმიანობის პარალელურად, ალექსანდრე ბატონიშვილი მონაწი-
ლეობას იღებდა პეტრე პირველთან და დელაგაციის სხვა წევრებთან ერთად, 
საქმიან და ოფიციალურ შეხვედრებში. ერთ-ერთი ასეთი ვიზიტი კი, 1698 წლის 
ოქტომბრის თვეში, ლეიდენის უნივერსიტეტშიც შედგა. ეს უნივერსიტეტი 1575 
წელს დაარსდა და მალევე იქცა ევროპის ერთ-ერთ უმთავრეს აკადემიურ, სასწა-
ვლო და საგანმანათლებლო კერად, რომელშიც მეცნიერების არაერთი მიმართუ-
ლება ინტენსიურად ვითარდებოდა. პეტრეს ძირითადი ინტერესი კი ლეიდენის 
უნივერსიტეტში სამედიცინო ხასიათისა იყო. ეს არც არის გასაკვირი, რადგან 
სწორედ ლეიდენის უნივერსიტეტი იქცა იმხანად სამედიცინო დარგში უმთა-
ვრსესი მიღწევების კერად. პეტრეს „დიდი ელჩობის“ ერთ-ერთი მიზანი კი რუ-
სეთში მედიცინის განვითარება წარმოადგენდა. ამ ვიზიტის ფარგლებში პეტრეს 
დელეგაციას ცნობილი ექიმი, უნივერსიტეტის დირექტორთა საბჭოს თავმჯდო-
მარე (რექტორ მაგნიფიკუსი), პროფესორი გოვერტ ბიდლო მასპინძლობდა. მან 
სტუმრებს მთელი უნივერსიტეტი დაათვალიერებინა, მათ შორის ანატომიური 
თეატრი, უნიკალური სამედიცინო ნაგებობა, რომელიც იმდროინდელ ევროპა-
შიც სიახლეს წარმოადგენდა. ლეიდენის უნივერსიტეტში პეტრე პირველი დაუა-
ხლოვდა ცნობილ ნიდერლანდელ ექიმებს, ერთ-ერთი მათგანი კი, გოვერტ ბიდ-
ლოს ძმისშვილი, ნიკოლას ბიდლო მან საკუთარ პირად ექიმად დანიშნა. დიდი 
ელჩობის დასრულების შემდეგ ნიკოლას ბიდლო რუსეთში მიიწვიეს, სადაც მან 
პირველი რუსული საავადმყოფო, სამედიცინო სკოლა და ანატომიური თეატრი 
დააარსა.2  

სამედიცინო დარგი მართალია ალექსანდრე ბატონიშვილის მთავარი ინტე-
რესის სფერო არ ყოფილა, თუმცა მეფემ საჭიროდ ჩათვალა, რომ ლეიდენის უნი-
ვერსიტეტის შეხვედრებში მასაც მიეღო მონაწილეობა. ვფიქრობთ, რომ ამ შეხ-
ვედრების შედეგად მიღებული გამოცდილება მისთვისაც, როგორც სამხედრო და 
საარტილერიო საქმის მცოდნისათვის, სასარგებლო იქნებოდა. არ არის გამორი-
ცხული, რომ ალექსანდრე ბატონიშვილი ლეიდენში საქართველოსთან დაკავში-
რებით არსებულ ცნობებსაც გაცნობოდა. ნიშანდობლივია, რომ ლეიდენი და მათ 
შორის ლეიდენის უნივერსიტეტი წარმოადგენდა ნიდერლანდების ერთ-ერთ იმ 
მნიშვნელოვან სამეცნიერო კერას, რომელშიც საქართველოსთან მიმართებაში 
სხვადასხვა სახის ცოდნას უყრიდა თავს. ამ თვალსაზრისით, შესაძლებელია გა-

2	  ლეიდენის უნივერსიტეტში პეტრე პირველისა და მისი დელეგაციის შეხვედრების 
შესახებ ცნობები ძირითადად ამოვკრიბეთ ლეიდენის უნივერსიტეტის სამედიცინო 
ცენტრის მკვლევრის, ინგე ჰენდრიკსისა და ავტორთა კოლექტივის სტატიდან. იხ: Hendriks 
I. F., Bovill J. G., Zhuravlev D. A., Gaivoronskii I. V., Boer F., Hogendoorn P. C. W. The development of 
Russian Medicine in the Petrine era and the role of Dutch doctors in this process. Vestnik of Saint 
Petersburg University. Medicine, 2019, vol. 14, issue 1, pp. 158–172.

მოვყოთ ელზევირის ცნობილი საგამომცემლო სახლი, რომლის არაერთი გამო-
ცემა პირდაპირ ან ირიბად უკავშირდებოდა საქართველოს. მაგალითისათვის, 
განსაკუთრებული აღნიშვნის ღირსია 1633 წელს გამოცემული, ნიდერლანდელი 
ავტორის, იოჰან დე ლაატის (1581-1649), წიგნი ირანის შესახებ, რომელიც შეიცავს 
როგორც ვრცელ აღწერილობით ტექსტებს საქართველოს შესახებ, ასევე, ორ 
გრაფიკულ სურათს ქართველი კაცისა და ქალის გამოსახულებით.3 

ქალაქ ლეიდენს უკავშირდება ასევე დაახლოებით იგივე ეპოქაში ცნობილი 
ნიდერლანდელი გამომცემლისა და კარტოგრაფის, პიტერ ვან დერ აას (1659-1733) 
მოღვაწეობა. XVII საუკუნის ბოლოსათვის, ანუ ზუსტად იმ დროს, როდესაც ალექ-
სანდრე ბატონიშვილი ლეიდენში იმყოფებოდა, პიტერ ვან დერ აას მიერ ლეი-
დენში დაარსებული სტამბა ევროპის საგამომცემლო გიგანტად ყალიბდებოდა. ის 
ასევე ლეიდენის უნივერსიტეტის  გამომცემლობის ხელმძღვანელის ფუნქციასაც 
ასრულებდა. ვან დერ აას მიერ დაბეჭდილ მრავალრიცხოვან წიგნებში, ალბო-
მებში, რუკებსა თუ სხვადასხვა გრაფიკულ გამოსახულებებში კი უხვად მოიპოვე-
ბოდა ცნობები საქართელოს შესახებ. მაგალითად, მისმა გამომცემლობამ დაბა-
ლგერმანულ ენაზე მოამზადა და დაბეჭდა კათოლიკე მისიონერის, არქანჯელო 
ლამბერტის „სამეგრელოს აღწერის“ შემოკლებული ვერსია (Het Land-Gewest van 
Colchis of Mingrelie), რომელსაც ლამბერტის ტექსტზე დაყრდნობით შედგენილი 
და სამეგრელოს ყოფა-ცხოვრების ამსახველი სამი ილუსტრაცია ახლავს.4 იგივე 
ილუსტრაციები ასევე შესულია ვან დერ აას 66 ტომისგან შემდგარ, ფრანგულე-
ნოვან გამოცემაში სახელწოდებით „მსოფლიოს გალერეა“ (Galerie Agréable du 
Monde). ეს გახლავთ უნიკალური ალბომი რომელიც აერთიანებს სამი ათასამდე 
ჩანახატს ქალაქების ხედების, ჩაცმულობის ნიმუშების თუ სხვადასხვა ეთნოსთა 
ყოფა-ცხოვრებასთან დაკავშირებული სცენების გამოსახულებით. სამეგრელო-
სთან დაკავშირებული, ზემოთაღნიშნული სამი სცენის გარდა, მასში ასევე შესუ-
ლია ქართული ანბანის ნიმუშიც. 

სამეცნიერო პუბლიკაციების გამოცემის გარდა, ვან დერ აამ სახელი გაითქვა 
რუკების ბეჭდვითაც, რომელთა შორისაა არქანჯელო ლამბერტის სამეგრელოს 
რუკა, ასევე  რამდენიმე ისეთი კარტოგრაფიული ნიმუში, რომელიც საქართვე-
ლოს გეოგრაფიული დოკუმენტირების თვალსაზრისით მნიშვნელოვან ბეჭდურ 
მემკვიდრეობად უნდა ჩაითვალოს. 

ალექსანდრე ბატონიშვილს, რომელსაც მჭიდრო კავშირი გააჩნდა საქართვე-
ლოთი დაინტერესებულ სხვა ნიდერლანდელ მეცნიერებთან, კერძოდ კი, ნიკო-
ლას ვიტსენთან (მათი თანამშრომლობის შესახებ იხილეთ შემდეგ თავში), ად-
ვილი წარმოსადგენია, რომ ლეიდენში ვიზიტი გამოეყენებინა ზემოთნახსენებ 
სამეცნიერო ცენტრებთან და გამომცემლობებთან კომუნიკაციისათვის. 

3	  ორივე ეს გამოსახულება, ავტორის შესახებ ცნობებთან ერთად შეგიძლიათ 
იხილოთ ჩვენს ადრინდელ სტატიაში „ქართველთა ჩაცმულობა და ეთნოგრაფიული 
ტიპაჟები XVI-XIX საუკუნეების ევროპულ ბეჭდურ გამოცემებში“. ეთნიკურობისა და 
მულტიკულტურალიზმის შესწავლის ცენტრის პუბლიკაცია, თბ., 2020, გვ. 15.

4	  ეს გამოცემა ამ სტატიის ავტორის კოლექციაში ინახება, მისი გაციფრებული 
ვერსიის ნახვა კი შესაძლებელია ეთნიკურობისა და მულტიკულტურალიზმის შესწავლის 
ცენტრის არქივის ონლაინ პლატფორმაზე: https://www.flickr.com/photos/csem_archives/
albums/72177720300726766/ 

https://www.flickr.com/photos/csem_archives/albums/72177720300726766/
https://www.flickr.com/photos/csem_archives/albums/72177720300726766/

ᲐᲚᲔᲥᲡᲐᲜᲓᲠᲔ ᲑᲐᲢᲝᲜᲘᲨᲕᲘᲚᲘᲡ ᲒᲐᲛᲝᲡᲐᲮᲣᲚᲔᲑᲐ ᲚᲔᲘᲓᲔᲜᲘᲡ 
ᲣᲜᲘᲕᲔᲠᲡᲘᲢᲔᲢᲘᲡ ᲡᲐᲘᲣᲑᲘᲚᲔᲝ ᲐᲚᲑᲝᲛᲨᲘ

პეტრე პირველისა და მისი თანმხლები პირების, მათ შორის ალექსანდრე 
ბატონიშვილის, ვიზიტი ლეიდენის უნივერსიტეტში იმდენად მნიშვნელოვან 
მოვლენად იქნა მიჩნეული, რომ ამ ამბავმა შესაბამისი ასახვა ჰპოვა 177 წლის 
შემდეგ, 1875 წელს გამოცემულ ალბომში, რომელიც მიეძღვნა ლეიდენის უნივერ-
სიტეტის დაარსებიდან 300 წლის იუბილეს. ალბომი ნიდერლანდურენოვანი და-
სათაურებაა „Maskerade gehouden door de leden van het Leidsche Studenten-corps 
den 15den Juni 1875, ter viering van den 300sten verjaardag der Leidsche Hoogeschool“, 
რაც ქართულად შემდეგნაირას შეიძლება ვთარგმნოთ „1875 წლის 15 ივნისს ლე-
იდენის სტუდენტთა კორპუსის მიერ ჩატარებული აღლუმი ლეიდენის უნივერსი-
ტეტის დაარსებიდან 300 წლის იუბილის აღსანიშნავად“. 

გამოცემის დასათაურებაში მართალია სტუდენტთა აღლუმია მოხსენიებული, 
თუმცა სინამდვილეში ალბომში წარმოდგენილია ლეიდენის უნივერსიტეტთან 
პირდაპირ, თუ ირიბად დაკავშირებული გამოჩენილი ნიდერლანდელი და უცხო-
ელი მოღვაწეების გამოსახულებები, რომელთაც უკანასკნელი სამასი წლის გა-
ნმავლობაში მნიშვნელოვანი კვალი დატოვეს უნივერსიტეტის ცხოვრებაში. 
მთლიანობაში ალბომი მოიცავს 26 დიდი ფორმატის ლითოგრაფიას 318 პირო-
ვნების გამოსახულებით. ლითოგრაფიები კი შესრულებულია იმხანად ლეიდენში 
მოღვაწე ცნობილი მხატვრის, გრავიორისა და ლითოგრაფისტის გერჰარდ იოჰა-
ნეს ბოსის (1825-1898) მიერ. გამოსახულებები ისეა დაბეჭდილი, რომ შესაძლებე-
ლია მათი ალბომიდან ამოღება და ერთიანი პანოს აწყობა. ლითოგრაფიების შე-
ერთების შემთხვევაში კი დაახლოებით 15 მეტრამდე სიგრძის პანორამა იკვრება.

ალბომში აღბეჭდილ პიროვნებებს შორის არიან ლეიდენის უნივერსიტეტის 
დამფუძნებლები, გამოჩენილი პროფესორები, ნიდერლანდებისა და სხვა ქვეყ-
ნების მონარქები და სამეფო დინასტიების წარმომადგენლები, სხვადასხვა რა-
ნგის სახელმწიფო მოხელეები, დიპლომატიური კორპუსის წარმომადგენლები, 
მსახურები, მედროშეები, მუსიკოსები და სხვა. აღსანიშნავია, რომ ლითოგრაფი-
ებზე მონარქები, უმაღლესი თანამდებობის პირები და სამეფო დინასტიის წა-
რმომადგენლები ცხენზე ამხედრებული სახით არიან აღბეჭდილნი, სხვები კი 
ფეხზე დგომით. გამოსახულებები დანომრილია, ალბომს კი ერთვის განმარტე-
ბითი რვაგვერდიანი ჩანართი, რომელშიც ნომრების შესაბამისად, თითოეული 
პიროვნების ვინაობა და ტიტულებია მითითებული.  

გამოცემაში ალექსანდრე ბატონიშვილისა და პეტრე პირველის თანმხლები 
პირების გამოსახვას რაც შეეხება, ისინი ალბომში ადგილს იკავებენ 280-ე, 281-ე, 
282-ე და 283-ე ნომრებად, ანუ პეტრე პირველის „დიდი ელჩობის“ დელეგაციიდან 
ალბომში ოთხი წარმომადგენელი მოხვდა, ესენი არიან: თავად პეტრე პირველი, 
ალექსანდრე მენშიკოვი, ალექსანდრე ბატონიშვილი და ფრანც ლეფორტი (ამ 
თანმიმდევრობით). განმარტებით ნიდერლანდურენოვან ტექსტში კი ეს ოთხე-
ული შემდეგნაირად არის წარდგენილი: 280. Peter Alexiowitch, Czar van Muskovie 
281. Alexander Danilovitch Menzikoff, eerste Minister van den Czar, Prins, Generaal-
Majoor, Gouverneur van Ingrie. 282. Bagration, Prins van Georgien 283. Francois Jacob Le 
Fort, Gouverneur van Novogrod, Generaal en Admiraal (იხ. სურ. 1).

როგორც ვხედავთ, ალექსანდრე ბატონიშვილი მოხსენიებულია ქართველი 
უფლისწულის (პრინცის) სახელით. ის ცხენზეა ამხედრებული, შემოსილია ქა-
რთული ეროვნული ტანსაცმლით, თავზე ახურავს ბეწვის ქუდი, წელზე კი ძვირ-
ფასი ხანჯალი აქვს შემორტყმული (იხ. სურ. 2). ეს გამოსახულება, როგორც ზემოთ 
აღვნიშნეთ, ცნობილი მხატვრისა და ლითოგრაფისტის, გერჰარდ იოჰანეს ბოსის 
შესრულებულია, თუმცა ალბომში ჩაკერებული განმარტრებითი ბარათის მიხედ-
ვით, თითოეული ფიგურის დახატვისათვის აღლუმის ორგანიზატორებმა სპეცია-

ლურად მოიძიეს ძველი ესკიზები. სავარაუდოდ, ლეიდენის უნივერსიტეტის არ-
ქივში შემორჩენილი იყო ალექსანდრე ბატონიშვილის ვიზიტის დროინდელი, 
ნატურიდან შესრულებული ჩანახატი, რომელზე დაყრდნობითაც მხატვარმა 
ბოსმა წარმოდგენილი ლითოგრაფია შექმნა. წინააღმდეგ შემთხვევაში ძნელად 
წარმოსადგენია, რომ   XIX საუკუნის მხატვარს ალექსანდრე ბატონიშვილი ქა-
რთულ ეროვნულ სამოსში გამოესახა. თუ ჩვენი ეს ვარაუდი მართებულია, მაშინ 
სავსებით შესაძლებელია, რომ ორიგინალი ესკიზი დღემდე ინახებოდეს ლეიდე-
ნის უნივერსიტეტის არქივში. 

ალექსანდრე ბატონიშვილის ამ გამოსახულებაზე პირველ რიგში ყურადღებას 
იქცევს ის გარემოება, რომ ქართველი უფლისწული ეროვნულ სამოსშია წარმო-
ჩენილი. „დიდი ელჩობის“ ფარგლებში განხორციელებული შეხვედრების დროს 
ალექსანდრე ბატონიშვილი მართლაც ეროვნულ სამოსს ატარებდა ხოლმე, ამის 
შესახებ რამდენიმე წერილობითი ცნობაც არსებობს. მაგალითად, ლიტურატურა-
თმცოდნე ნათელა ნადიბაიძეს ერთ-ერთ პუბლიკაციაში მოჰყავს ამონარიდი 1876 
წელს ჟურნალში „დუხ ჟურნალოვში“ დაბეჭდილი სტატიიდან, რომლის მიხედვით 
„დიდი ელჩობის“ დროს „ყველას ყურადღებას იქცევდა ქართველი უფლისწული, 
ქართველი მეფის შვილი, ბაგრატიონთა გვარისა, მას თავისი ეროვნული ტან-
საცმელი ეცვა და სპარსული ბრწყინვალებით ატარებდა“.5 მსგავსი ამბავია გა-
დმოცემული პუბლიცისტ ანდრე კარბელაშვილის სტატიაშიც, რომელიც ვარლამ 
ჩერქეზიშვილის შრომებს ეყრდნობა. ამ სტატიის მიხედვით, ალექსანდრე ბა-
ტონიშვილს ლონდონში გამართული ოფიციალური შეხვედრების დროს ეროვ-
ნული ტანსაცმელი ეცვა.6 შეიძლება ითქვას, რომ ალექსანდრე ბატონიშვილის 
მიერ, ევროპაში გამართული შეხვედრების დროს, ეროვნული იდენტობის განმ-
საზღველი მნიშვნელოვანი ატრიბუტის, ეროვნული სამოსის ტარება ცნობილი 
ფაქტი იყო, წარმოდგენილი გამოსახულება კი ამის, ჯერჯერობით, ერთადერთი 
ვიზუალური დადასტურებაა, რაც განაპირობებს კიდეც მის ფასეულობას. გამო-
სახულება იმ თვალსაზრისითაც ფასეულია, რომ ის კარგად ასახავს ალექსანდრე 
ბატონიშვილის პოლიტიკურ გავლენას პეტრე პირველის კარზე. შემთხვევითი არ 
უნდა იყოს, რომ მხატვარმა პეტრე პირველის მრავალწიცხოვანი ელჩობიდან 
სწორედ ის შეარჩია, ალექსანდრე მენშიკოვთან და ფრანც ლეფორტთან ერთად.

ალექსანდრე ბატონიშვილისა და „დიდი ელჩობის“ მონაწილეთა გარდა, რო-
გორც აღვნიშნეთ, ალბომში არაერთი საინტერესო და მნიშვნელოვანი პირო-
ვნების გამოსახულება მოხვდა. ამჯერად გამოვარჩევდით ერთ-ერთ მათგანს, 
რომელთანაც ალექსანდრე ბატონიშვილს მჭიდრო სამეცნიერო თანამშრომ-
ლობა გააჩნდა. ეს გახლავთ ცნობილი ნიდერლანდელი სახელმწიფო მოღვაწე 
და მეცნიერი, ნიკოლას ვიტსენი. ის ალბომში ადგილს იკავებს 274-ე ნომრად 
და წარდგენილია, როგორც ამსტერდამის ბურგომისტრი (274. Mr. Nicolaas Witsen, 
Burgemeester van Amstedam). მართლაც, ნიკოლას ვიტსენი 24 წლის განმავლო-
ბაში ამსტერდამის ბურგომისტრის თანამდებობას იკავებდა, ამ პოზიციაზე მსა-
ხურობდა ის პეტრე პირველის „დიდი ელჩობის“ განხორციელების დროსაც. 
ვიტსენის ბიოგრაფია ასევე მოიცავს დიპლომატიურ საქმიანობასაც, ის წლების 
მანძილზე იყო ნიდერლანდების ელჩი ინგლისის სამეფო კარზე, მუშაობდა ნი-
დერლანდების აღმოსავლეთ ინდოეთის კომპანიის ადმინისტრატორად და ჩა-
რთული იყო ნიდერლანდებისათვის არაერთ მნიშვნელოვან საერთაშორისო 
პროექტში. განსაკუთრებით აღნიშვნის ღირსია მისი სამეცნიერო და აკადემიური 
საქმიანობა, მას ეკუთვნის უმნიშვნელოვანესი კარტოგრაფიული ნიმუშები და 
შრომები გემთმშენებლობის სფეროში. ამასთანავე, ვიტსენი გახლდათ ერთ-ე-
რთი პირველი ნიდერლანდელი მეცნიერი, რომელსაც დიდძალი პრაქტიკული 
ცოდნა დაუგროვდა რუსეთის იმპერიისა და კავკასიის, განსაკუთრებით კი საქა-
რთველოს შესახებ. 

5	  ნათელა ნადიბაიძე, ალექსანდრე ბაგრატიონი - მწიგნობარი, ალმანახი 
„მწიგნობარი“, გამომცემლობა „საბჭოთა საქართველო“, თბ., 1988, გვ. 190.

6	  ანდრე კარბელაშვილი, ალექსანდრე ბატონიშვილი ლონდონშიც ჩოხას 
ატარებდა, ჟურნალი „ქვაკუთხედი“, #3, 2009, გვ. 27.

მისი ბიოგრაფიიდან და გამოცდილებიდან გამომდინარე, სწორედ ნიკოლას 
ვიტსენი გახლდათ პეტრე პირველის „დიდი ელჩობის“ ერთ-ერთი მასპინძელი 
ნიდერლანდებში. მისი ორგანიზებით პეტრე პირველისათვის ოთხთვიანი სა-
სწავლო ვიზიტი მოეწყო ნიდერლანდების აღმოსავლეთ ინდოეთის კომპანიის 
დოკებში, მანვე უზრუნველყო ასევე რუსეთის ელჩობის შეხვედრები ცნობილ ნი-
დერლანდელ ბოტანიკოსებთან და ექიმებთან. 

ნიკოლას ვიტსენის პიროვნება უაღრესად მნიშვნელოვანია ალექსანდრე ბა-
ტონიშვილთან მიმართებაშიც. ის ერთ-ერთი პირველი ნიდერლანდელი მეცნიე-
რია, რომელმაც საქართველოს შესახებ დეტალურ ცნობებს მოუყარა და მნიშვნე-
ლოვნად შეუწყო ხელი მთელს ევროპაში საქართველოს საკითხის წარმოჩენას. 
1692 და 1705 წლებში მან გამოსცა ვრცელი ნაშრომი „ჩრდილოეთი და აღმოსა-
ვლეთი ტარტარეთი“ (Noord en Oost Tartarye), რომლის დიდი ნაწილი სწორედ 
საქართველოს ეძღვნება. ეს ნაშრომი იმითაც არის უნიკალური, რომ მასში შე-
სულია ქართული დამწერლობის ნიმუშები და ალექსანდრე ბატონიშვილთან თა-
ნამშრომლობის შდეგად შედგენილი განმარტებითი ლექსიკონი დაახლოებით 
900 ქართული სიტყვით. წიგნს ასევე ერთვის ალექსანდრე ბატონიშვილის მამის, 
მეფე-პოეტის, არჩილ II-ისა და ქართლის მეფე ერეკლე I-ის (ნაზარალი-ხანის) 
პორტრეტები. ალექსანდრე ბატონიშვილის ნიდერლანდებში ყოფნის დროს, ბუ-
ნებრივია, რომ მას ვიტსენთან შეხვედრების შესაძლებლობა ჰქონდა. ნიშანდო-
ბლივია, რომ ვიტსენის წიგნის 1705 წლის განახლებულ გამოცემაში ალექსანდრე 
ბატონიშვილისგან მიღებული ცნობებიც იქნა გათვალისწინებული. 

აღსანიშნავია, რომ ნიკოლას ვიტსენის აკადემიური საქმიანობა და თანამ-
შრომლობის საკითხები ალექსანდრე ბატონიშვილთან სათანადოდ არის შესწა-
ვლილი ქართველი მკვლევარების მიერ. ვიტსენის ზემოთაღნიშნული ნაშრომის 
იმ მონაკვეთები, რომლებიც საქართველოს ეხება, სრულად არის თარგმნილი 
ნიდერლანდური ენიდან არჩილ და ნინო ჯავახაძეების მიერ, თარგმანს ერთვის 
დეტალური კომენტარებიც.7 ვიტსენის იგივე ნაშრომი ასევე თარგმნილია პრო-
ფესორ ჯუანშერ ვათეიშვილის მიერ.8 მის შრომას ასევე ახლავს ვრცელი გამოკ-
ვლევა ნიკოლას ვიტსენის ბიოგრაფიისა და ალექსანდრე ბატონიშვილის საქმი-
ანობის შესახებ.

7	  ნიკოლას ვიტსენი: ჩრდილოეთი და აღმოსავლეთი ტარტარეთი, საქართველო 
ანუ იბერია და სამეგრელო. თარგმნა და კომენტარები: არჩილ და ნინო ჯავახაძეები, 
რედაქტორი: ვალერიან ვაშაკიძე. გამომცემლობა „უნივერსალი“, თბ., 2013.

8	  ჯუანშერ ვათეიშვილი, საქართველო და ევროპის ქვეყნები: XIII-XIX სს. 
ურთიერთობათა ისტორიის ნარკვევები. ტ. 2, საქართველო და დასავლეთი ევროპა XVII-
XVIII სს. ილიას სახელმწიფო უნივერსიტეტის გამომცემლობა, თბ., 2014.

სურ. 1 პეტრე პირველის ამალის ვიზიტი ლეიდენის უნივერსიტეტში. 
ლითოგრაფია. მხატვარი: გერჰარდ იოჰანეს ბოსი. ლეიდენი, 1875. 

მარცხნიდან მარჯვნივ: პეტრე პირველი, რუსეთის მეფე, შემდგომში 
იმპერატორი; ალექსანდრე მენშიკოვი, სანკტ-პეტერბურგის გენერალ-
გუბერნატორი; ალექსანდრე ბაგრატიონი, ქართველი ბატონიშვილი; ფრანც 
ლეფორტი, ნოვგოროდის გუბერნატორი, გენერალი და ფლოტის ადმირალი

© შრი პრაკაშ ლოჰიას კოლექცია

სურ. 2 ალექსანდრე ბატონიშვილი (ფრაგმენტი გამოსახულებიდან). 
ლითოგრაფია. მხატვარი: გერჰარდ იოჰანეს ბოსი. ლეიდენი, 1875

© შრი პრაკაშ ლოჰიას კოლექცია

ᲐᲚᲔᲥᲡᲐᲜᲓᲠᲔ ᲑᲐᲢᲝᲜᲘᲨᲕᲘᲚᲘᲡ ᲡᲮᲕᲐ ᲒᲐᲛᲝᲡᲐᲮᲣᲚᲔᲑᲔᲑᲘ

გარდა ამ პუბლიკაციაში წარმოდგენილი, ახლად გამოვლენილი, სურათისა, ალექ-
სანდრე ბატონიშვილის კიდევ რამდენიმე გამოსახულება არსებობს, როგორც ფე-
რწერული ტილოების, ასევე ბეჭდური გრაფიკის სახით. ყველაზე ადრინდელი ტილო, 
რომელზეც ალექსანდრე ბატონიშვილის პორტრეტია აღბეჭდილი, უცნობ მხატვარს 
ეკუთვნის. ის მოსკოვის ისტორიულ მუზეუმში ინახება და ქართველი უფლისწულის 
ახალგაზრდობას განასახიერებს. ამ ნახატზე ალექსანდრე ბატონიშვილი მდიდრულ, 
ორნამენტებით გაწყობილ პერანგშია შემოსილი, სახეს კი მსუბუქი ღიმილი უნათებს. 

ალექსანდრე ბატონიშვილის სურათებს შორის ალბათ ყველაზე ცნობილი გამო-
სახულება გახლავთ შვედი მხატვრის მარტინ მეიტენსის მიერ ნატურიდან შესრულე-
ბული ფერწერული ტილო, რომელზეც ალექსანდრე ბატონიშვილი რკინის აბჯრითა 
და მდიდრული ბეწვის სამოსით არის გამოსახული. მხატვრობის ეს ბრწყინვალე ნი-
მუში, რომელიც 1700 წლამდეა შესრულებული, დღეს სტოკჰოლმის მახლობლად მდე-
ბარე გრიპსხოლმის სასახლეში ინახება. 

არანაკლები ბრწყინვალებით გამოირჩევა უცნობი მხატვრის მიერ, 1696 წელს 
შესრულებული ალექსანდრე ბატონიშვილის   ამსახველი კიდევ ერთი ფერწერული 
ტილო. ამ პორტრეტის აღწერისას, 1913 წელს გამოქვეყნებულ ნაშრომში, სამხედრო 
ისტორიკოსი და კავკასიოლოგი, ბორის ესაძე აღნიშნავს, რომ ის მოსკოვის მუზეუ-
მისთვის საჩუქრად გადაუცია გრაფ გ. ა. მილორადოვიჩს, რომელსაც, თავის მხრივ, 
პორტრეტი ალექსანდრე ბატონიშვილის შთამომავლებისაგან მიუღია.9 გრაფი გ. ა. 
მილორადოვიჩი სავარაუდოდ გენერალი და ისტორიკოსი, გრიგორი ალექსანდრეს 
ძე მილორადოვიჩი (1839-1905) უნდა იყოს. ამჟამად ეს შესანიშნავი პორტრეტი საქა-
რთველოს ეროვნული მუზეუმის კოლექციაშია დაცული. აღსანიშნავია, რომ დაინტე-
რესებულ საზოგადოებას მისი დათვალიერების შესაძლებლობა ჰქონდა ამა წლის 
სექტემბერ-ოქტომბრის თვეებში, საქართველოს ხელოვნების სასახლეში მოწყობილ 
სპეციალურ გამოფენაზე სახელწოდებით „ბაგრატიონები“. გამოფენაზე ასევე წარმო-
დგენილი იყო ბაგრატიონთა საგვარეულოსთან დაკავშირებული არაერთი ექსპონატი 
ხელოვნების სასახლის, შ. ამირანაშვილის სახელობის ხელოვნების სახელმწიფო მუ-
ზეუმისა და სიმონ ჯანაშიას სახელობის ეროვნული მუზეუმის კოლექციებიდან.  

ალექსანდრე ბატონიშვილის ამსახველი კიდევ ორი სურათი ქართველი უფლისწუ-
ლის შვედეთში გატარებულ ტყვეობის წლებს უკავშირდება. ალექსანდრე ბატო-
ნიშვილი 1700 წელს იქნა დატყვევებული ნარვასთან ბრძოლის დროს, 1703 წელს კი 
შვედმა მხატვარმა, მინიატიურისტმა და გრაფიკოსმა, ელიას ბრენერმა დატყვევე-
ბული რუსი გენერლების პორტრეტები შეასრულა, მათ შორის არის ალექსანდრე 
ბატონიშვილის ორი, თითქმის იდენტური, პორტრეტი. აღსანიშნავია, რომ ორივე ეს 
გამოსახულება, გენერალ იაკობ თევდორეს ძე დოლგორუკის პორტრეტთან ერთად, 
შესწავლილი და გამოცემული აქვს პროფესორ ჯუანშერ ვათეიშვილს.10 ალექსანდრე 
ბატონიშვილის შვედეთში ტყვეობის წლებს ეძღვნება პროფესორ გიორგი კალა-
ნდიას სტატიაც,11 რომელსაც ასევე ერთვის ალექსანდრე ბატონიშვილის ტყვეობის-
დროინდელი ეს პორტრეტი. სტატიაში, სხვა საკითხებთან ერთად, საუბარია ავტორის 
ვიზიტზე შვედეთის სამეფო ბიბლიოთეკაში, სადაც აღნიშნული გამოსახულების ორი-
გინალი ბეჭდური ეგზემპლარი ინახება და წარმოდგენილია ფოტო სწორედ იმ ალ-
ბომისა, რომელშიც დატყვევებული ქართველი უფლისწულის პორტრეტებია შესული.

9	 Эсадзе, Б.С., Первый генерал-фельдцейхмейстер русской артилерии при Петре 
Великом - царевич Имеретинский Александр Арчилович. С.-Петербург: тип. Гл. упр. уделов, 
1913, გვ. 2.

10	  ჯუანშერ ვათეიშვილი, საქართველო და ევროპის ქვეყნები: XIII-XIX სს. 
ურთიერთობათა ისტორიის ნარკვევები. ტ. 3, ალექსანდრე ბაგრატიონის ცხოვრება და 
მოღვაწეობა. გამომცემლობა „სეზანი“, თბ., 2016, გვ. 812.

11	  გიორგი კალანდია, ქართველი უფლისწული შვედეთში, ისტორიულ-შემეცნებითი 
ჟურნალი „ისტორიანი“, #2, 2022, გვ. 16-24.

ᲑᲘᲑᲚᲘᲝᲒᲠᲐᲤᲘᲐ

1.	 ვათეიშვილი, ჯუანშერ, საქართველო და ევროპის ქვეყნები: XIII-XIX სს. 
ურთიერთობათა ისტორიის ნარკვევები. ტ. 2, საქართველო და დასავლეთი 
ევროპა XVII-XVIII სს. ილიას სახელმწიფო უნივერსიტეტის გამომცემლობა, თბ., 
2014.

2.	 ვათეიშვილი, ჯუანშერ, საქართველო და ევროპის ქვეყნები: XIII-XIX სს. 
ურთიერთობათა ისტორიის ნარკვევები. ტ. 3, ალექსანდრე ბაგრატიონის ცხო-
ვრება და მოღვაწეობა. გამომცემლობა „სეზანი“, თბ., 2016.

3.	 კალანდია, გიორგი, ქართველები მსოფლიო ისტორიაში. ტ. 4, რუსეთი. გა-
მომცემლობა პალიტრა L, თბ., 2021.

4.	 კალანდია, გიორგი, ქართველი უფლისწული შვედეთში, ისტორიულ-შე-
მეცნებითი ჟურნალი „ისტორიანი“, #2, 2022.

5.	 კარბელაშვილი, ანდრე, ალექსანდრე ბატონიშვილი ლონდონშიც ჩოხას 

6.	 ნადიბაიძე, ნათელა, ალექსანდრე ბაგრატიონი - მწიგნობარი. ალმანახი 
„მწიგნობარი“, გამომცემლობა „საბჭოთა საქართველო“, თბ., 1988.

7.	 ნიკოლას ვიტსენი: ჩრდილოეთი და აღმოსავლეთი ტარტარეთი, საქა-
რთველო ანუ იბერია და სამეგრელო. თარგმნა და კომენტარები: არჩილ და ნინო 
ჯავახაძეები, რედაქტორი: ვალერიან ვაშაკიძე. გამომცემლობა „უნივერსალი“, 
თბ., 2013.

8.	 სორდია, გიორგი, ქართველთა ჩაცმულობა და ეთნოგრაფიული ტიპაჟები 
XVI-XIX საუკუნეების ევროპულ ბეჭდურ გამოცემებში. ეთნიკურობისა და მულტი-
კულტურალიზმის შესწავლის ცენტრის პუბლიკაცია, თბ., 2020.

9.	 Bos G. J., Maskerade gehouden door de leden van het Leidsche Studenten-corps 

ᲓᲐᲜᲐᲠᲗᲘ: 
ლეიდენის უნივერსიტეტის საიუბილეო ალბომში ასახულ 

პიროვნებათა სია (ნიდერლანდურ ენაზე)

1-2. Twee trompetters. 3. Jonker Hendrik Pietersz. Wassenaer. 4. Johan van der Does, 
Heer van Noorwijk en Kattendyke, Hoogheemraadslands van Rijnland... 5-6. Tamboer en 
pijper. 7. Claes Dierxz van Montfoort, kapitein. 8. Claes Huyghensz. Gael, hopman. 9. 
Vaandrig. 10-19. Schutters. 20. Pieter Adriaensz van der Werff, Burgemeester. 21. Jan van 
Hout, Secretaris der stad. 22. Jacob van der Does, Heer van Noordwijk, Raadnevens Zijne 
Excellentie, Superintendant over de Stad Leyden... 23-24. Twee Stadsboden. 25. Foyt van 
Brouckhoven, Schout van Leiden (te paard.) 26. Willem van Heemskerck Jansz, 
Burgemeester. 27. Willem van Loo, Burgemeester. 28. Cornelis Adriaensz. Barrevelt, 
Schepen. 29. Andries Schot, Schepen. Lakenbereidersgild. 30. Banierdrager. 31. Hoofdman. 
32. Hoofdman. Chirurgijnsgild. 33. Banierdrager. 34. Hoofdman. 35. Hoofdman. 
Brouwersgild. 36. Banierdrager. 37. Hoofdman. 38. Hoofdman. 39. Cornelis Claesz. Vice-
Admiraal van Vlissingen, Vice-Admiraal op de Zeeuwsche vloot. 40. Lodewijk van Boisot, 
Heer van Ruart, Admiraal van Zeeland. 41-50. Watergeuzen. 51. Kolonel de Noyelles, 
bevelhebber der Walen in Staatsche dienst. 52. Kolonel La Garde, bevelhebber der 
Franschen in Staatsche dienst. 53-62. Walen en Franschen. 63. Mr. Geraerd van 
Wujngaerden, Licentiaat in de beide Rechten, Rand-ordinaris in den Hove van Holland. 
64. Mr. Pieter Wasteel, Rand nevens Zijne Excellentie. 65. Caspar Jansz Coolhaze, voorloopig 
Professor in de Theologie. 66. Mr. Diederick van Egmond van der Nieuborch, Licentiaat in 
de beide Rechten, Prof. in de Rechten... 67. Mr. Cornelis de Groot, Licentiaat in de beide 
Rechten, Raad der stad Delft, Prof. in de Wijsbegeerte... 68. Mr. Joost de Menijn, Doctor in 
de beide Rechten, Prof.in de Rechten... 69. Petrus Forestus, Doctor in de Medicijnen, 
Gepensioneerd Geneescheer der stad Delft... 70. Geraert de Bont, Doctor in de Medicijnen, 
voorloopig Professor in de Wis-en Sterrekunde. 71. Laurens van Oorschot, Doctor in de 
Medicijnen, voorloopig Professor in de Geneeskunde. 72. Jan van Vliet, Heer van Heilo en 
Hoencoop, Burgemeester van Haarlem. 73. Jacob van Duivenvoorde, Ridder, Heer van 
Warmond, Woude en Alkemade, Rand in den Hove van Holland. 74. Mr. Paulus Buys, Heer 
van Vliet en Kapelle, Lands Advocaat, Raad nevens Zujne Excellentie... 75. Dr. Francois 
Maelson, Pensionaris van Enkhuizen. 76. Mr. Pieter de Rijke, Baljuw van Vlissingen. 77. Me. 
Johan van Oldenbarnevelt, Pensionaris van Rotterdam. 78. Mr. Nicolaas Brunynck, 
Secretaris van Zijne Excellentie. 79. Mr. Jacob Tayaert. 80. Jan Fruytiers, Requestmeester 
van Zijne Excellentie. 81. Karel van Boisot, Gouverneur Vlissingen Afgevaardigde tot den 
Bredaschen Vredhandel (te paard.) 82. Dirk van Haeften, Heer van Gameren, Bevelhebber 
van Bommel (te paard.) 83. Jan van Duivenvoorde, Kapitein van de Vrijbuiters (te paard.) 
84. Diderick Sonoy, Gouverneur van het Noorder-kwartief (te paard.) 85. Philips van 
Marnix, Heer van Mont St. Aldegonde, Souburg en Touwink Afgevaardigde tot den 
Bredaschen Vredehandel. 86. Guillaume de Maulde, Sieur de Mansart (te paard.) 87-88. 
Page. 89. WILLEM, PRINS van ORANJE, GRAF van NASSAU, van CATZENELLBOGEN van 
VIANDEN, van DIETZ... 90-91. Page. 92. Rutger van den Boetzelaer, Heer van Langerak, 
Carnisse en Asperen (te paard.) 93. Adriaen van Swieten, Heer van Swieten, Kalslagen en 
Schrevelsrecht, Hoogheemraad van Rijnland...(te paard) 94. Arent van Dorp, Heer vsn 
Teemsche, Maasdam en Middelharnis, Gouverneur van Zierikzee... (te paard) 95. Willem 
van Zuylen van Nyevelt, Heer van Bergambacht, Aertsbergen, Ammers, Darthuisen... (te 
paard) 96. Johannes Junius, Ridder, Heer van Roerheim en Cormaillon, Gouverneur van 
Veere (te paard.) 97. Floris van Pallant, Grave van Culemborch, vrijheer van Pallant en van 
den lande van Witthem, Heer van Weerde en Weerderbroeck...”Premier Noble” van 
Holland... (te paard.) 98-99. Twee trompetters der Staatsche ruiters (te paard.) 100. Filips, 
Graaf van Hohenlo, Heer van Langenburg, Aanvoerder der Staatsche ruiters (te paard.) 
101-110. Staatsche ruiters (te paard.) 111. Allegorische wagen, voorstellende: Victoria, die 
de Leidsche Stedemaagd kroont en haar Minerva toevoert. 112-117. Geleiders der paarden. 
118-119. Pedellen. 120. Me. Gerit Amelisz van Hoogeveen, Pensionaris van Leiden, Curator 
der Leidsche Hoogeschool. 121. Mr. Cornelis de Coning van Belois, Burgemeester van 
Delft, Cutator der Leidsche Hoogeschool. 122. Cornelis van der Myle, heer van Mylen en 

Dubbeldam, lid der Ridderschap van Holland... 123. Mr. Adriaen Pauw, Ridder, Heer van 
Heemstede en Hazerswoude, pensionaris van Amsterdam... 124. Mr. Rochus van den 
Honaert, Ridder, Lid der gecommitteerde raden van Holland en West-Friesland... 125. Mr. 
Jacob Cats, pensionaris van Dortrecht, Raadpensionaris, Groot-zegelbewaarder der 
Staten en Graaflijkheid van Holland... 126. Mr. Pieter Paulus, Raad en Advocaat-Fiscaal ter 
Admiraliteit op de Maze, Voorzitter in de vergadering der Provinciale Vertegenwoordigers 
van Holland... 127. Banierdrager der Jurdische Faculteit. 128. Hugo Donellus, Professor in 
de rechten. 129. Johannes Voetius, Professor in de rechten. 130. Gerardus Noodt, Professor 
in de rechten. 131. Anton Schultingh, Professor in de rechten. 132. Johannes, Jacobus 
Vitriarius, Professor in de rechten. 133. Frederik, Wiilem Van Pestel, Professor in de 
rechten. 134. Banierdrager der theologische faculteit. 135. Franciscus Junius, Professor in 
de theologie. 136. Franciscus Gomarus, Professor in de theologie. 137. Jacobus Arminius, 
Professor in de theologie. 138. Johannes Coccejus, Professor in de theologie. 139. 
Banierdrager der philosophische faculteit. 140. Willebrordus Snellius van Royen, Profesor 
in de wiskunde. 141. Wilhelmus Jacbous s’Gravesande, Professor in de wi- en sterrekunde 
en wijsbegeerte. 142. Petrus van Musschenbroek, Professor in de wiskunde en wijsbegeerte. 
143. Banierdrager der litterarische faculteit. 144. Justus Lipsius, Professor in de Hostorien. 
145. Josephus Justus Scaliger “Academiae decus”. 146. Daniel Heynsius, Professor in t ‘ 
Grieksch, de Staatkunde Hostorien. 147. Claudius Salmasius “Academiae decus”. 148. 
Johannes Fredericus Gronovius, Professor in de Historien en de Welsprekendheid. 149. 
Tiberius Hemsterhuis, Professor in t’ Grieksch en de Vanderlandsche Historie. 150. 
Albertus Schultens, Professor in t’ Hebreeuwsch. 151. David Ruhnkenius, Professor in de 
Historien en de Welsprekendheid. 152. Lodewijk Caspar Valckenarius, Professor in t’ 
Greiksch en de Vanderlandsche Historie. 153. Banierdrager der medische faculteit. 154. 
Rembertus Dodonaeus, Professor in de medicijnen. 155. Petrus Paeuw, Professor in de 
medicijnen. 156. Carolus Clusius, Professor in de medicijnen. 157. Franciscus de le Boe 
Sylvius, Professor in de medicijnen. 158. Hermannus Boerhaave, Professor in de 
medicijnen. 159. Bernardus Siegfried Albinus, Professor in de medicijnen. 160. Maurits, 
Prins van Oranje-Nassau enz. Stadhouder, en kapiteijn-generael over Gelderland, 
Holland, Zeeland, Utrecht... (te paard.) 161-162. Twee pages. 163. Justinus van Nassau, 
Admiraal van Zeeland 1576 (te paard.) 164. Philips, grave van Nassau, Vianden, Dietz, 
Dillenberg enz. Gouverneur van Gorcom 1583 (te paard.) 165. Simon Stevin, Kwartiermeester-
Generaal des legers, Eerste Opzichter over s’ lands waterbouwkundige werken (te paard.) 
166. Mr. Francois van Aerssens, Heer van Sommelsdijk, Ridder van St. Michiel, Ambassadeur 
der Staten-Generaal an het Fransche hof... 167. Mr. Adriaan van Manmaker, baljuw van 
Middelburg, Thesaurier-Generaal van Zeeland...(te paard.) 168. Gideon Baron van den 
Boetzelaer, Heer van Langerak, Gouverneur van Loevestein en Woudrichem...(te paard.) 
169. Reinout van Brederode, Baron van Wezemberg, Heer van Veenhuizen, Spanbroek, 
Oosthuizen...(te paard.) 170. Arnold van Randwijck, lid van de Gekdersche Ridderschap, 
geocommiteerde ter vergadering der Staten-Generaal (te paard.) 171. Mr . Rombout 
Hoogerbeets, Raad en Pensionaris van Leiden, Secretaris van Curatoren... 172. Mr. Jacob 
Magnus, Ridder, Heer van Groot Ammers, Bergambacht en Melissant, Burgemeester van 
Middelburg... 173. Adriaan Elsevier, 1599. 174. Mr. Govert Brasser, Thesaurier-Generaal der 
Unie, 1606. 175. Petrus Scriverius, 1593. 176. Vincent de Gonzaga, Hertog van Mantua, 
Marcheria, Gotto, Ostiano, Volta, Gapriana, Caneto Rovere...(te paard.) 177. Ferdinand 
Prins van Bozzolo, graaf van St. Martin, Revarolo en Isola, 1608 (te paard.) 178. Ludovicus 
Caraffa, Prins van Stigliano, Hertog van Sabionette en Trajetto, 1608 (te paard.) 179. Martin 
Opitz. 180. Scipio Gentilis, 1582. 181. Frederik Hendrik, Prins van Oranje-Nassau, 
Stadhouder en kapitein-generaal over Gelderland, Holland, Zeeland, Utrecht, “Stadt de 
Lande”...(te paard.) 182. Willem Frederik, grave van Nassau, stadhouder van Friesland, 
1626 (te paard.) 183. Hendrik Casimir, grave van Nassau, Stadhouder van Friesland en 
“Stadt en Lande” 1626 (te paard.) 184. Floris II van Pallant, Vrijheer van Pallant, Withem, 
Weerd, Heer van Weerderbroek, Engelsdorf, Lienden, Leede...(te paard.) 185. Maurits, 
grave van Nassau (te paard.) 186. Bartold van Gent, Heer van Loenen en Meinertswijk, 
Raad en Rekenmeester van Gelderland, 1606... (te paard.) 187. Hans van Wyckel, Lid van 
den Raad van State, 1635 (te paard.) 188. Mr. Albert Joachimi, Heer van Ostende en 
Hoedekenskeke, ridder der ordre van den Kouseband, 1586... (te paard.) 189. Mr. Cornelis 

van Beveren, Heer van Strevelshoek, West-IJsselmonde en de Lindt, Ridder van Sint 
Michiel... 190. Mr Simon van Beaumont (de ounde) Pensionaris van Middelburg, 
gecommitteerde ter Vergadering der Staten-Generaal, 1592. 191. Gerardus Johannes 
Vossius, eerst Regent van het Staten-Collegie, daarna Hoogleeraar in ce welsprekendheid 
en tijdrekenkunde en het Greiksch aan de Leidsche Hoogeschool... 192. Mr. Pieter 
Cornelisz. Hooft, Ridder van St. Michiel, Drost van Muiden, Baljuw van Gooiland... 193. Mr. 
Hugo de Groot, Advocaat-Fiscaal van den Hove van Holland, Zeeland en Westfriesland... 
194. Mr. Andries Bicker, Heer van Engelenburg, Burgemeester van Amsterdam, 1694. 195. 
Mr. Constanttijn Huijgens, Ridder, Heer van Zuilichem, Zeelhem en Monnikenland, Ridder 
van Sint Michiel... 196. Mr. Laurens Reael, Gouverneur-Generaal der Oost-Indische 
bezittingen, Bewindhebber der Oost-Indische compajnie... 197. Caspar Barlaeus, eerst 
Onder-regent van het Staten-coll., daarna Hoogleeraar in de Logica en Redeneerkunde 
te Leiden... 198. Samuel Coster, Doctor in de Medicijnen, Oprichter der Nederduitsche 
Academie te Amsterdam, 1608. 199. Nicolaas Tulip, Burgemeester van Amsterdam. 200. 
Mr. Joan Six, Heer van Wimmenum en Vromade, Burgemeester van Amsterdam, 1634. 201. 
Frederik V koning van Boheme, Keurvorst van de Paltz Hertog van Beieren enz. (te paard.) 
202. Frederik Hendrik, Kroonprins van Bohemen, Paltzgraaf, Hertog van Beieren, 1623. 
203. Karel Lodewijk. 204. Robbert. 205. Maurits. 206. Wencislaus Willem, Baron van Ruppa, 
Cancelier van ‘t koninkrijk Bohemen (te paard) 1621. 207. Petrus Myllner von Mylhausen, 
Raad van Zijne Koninklijke Majesteit den Koning van Bohemen en Vice-Cancelier van dat 
rijk (te paard), 1621. 208. Roderich, Hertog van Wurtemburg en Teck, Graaf van 
Mompelgarden, Heer van Heidenheim (te paard), 1629. 209. Ferdinand, prins van 
Denemarken (te paard.) 210. Johannes Axely Oxenstierna (te paard.) 211. Illustrissimus 
Dominus Georgius Carolus Hlebouicz, Comes in Dabrowno, Castanides, Vilnensis... (te 
paard.) 212. Petrus Bethlehem de Ictar, Comes Comitatium Hoenjadiensis et 
Maramarousiensis, perpetuus dominus in Hoest et Iliae, 1626 (te paard.) 213. Ladislaus, 
Baron van Dorestay, Maarschalk v. h. groothertogd. van Lithauwen, 1632 (te paard.) 214. 
Januschius Radzivill, Dux Birzarum et Dubincorum, S.R. Imperii Princeps, 1631 (te paard.) 
215. John Milton. 216. Richard Cromwell, Protector v. h. Engelsche Rijk. 217. Rene Descartes, 
1630. 218. John Robinson. 219. Ludolf van Ceulen. 220. Sadia uit Jerusalem, Leeraar in ‘t 
Hebreeuwsch, Arabisch en Chaldeeuwsch, 1639. 221. Zaadas Abraham van Marocco, 
Leeraar in ‘t Hebreeuwsch, 1644. 222. Hacwardin uit Ispahan, Tolk en onderwijzer in de 
Perzische en Turksche talen, 1642. 223. Willem II, Prins van Oranje-Nassau enz. Stadhouder, 
en kapiteijn-generaal over Gelderland, Holland, Zeeland...(te paard.) 224. Mr. Johan van 
Gent, Heer van Osterwede, Lidder ridderschap van Gelderland...(te paard.) 225. Mr . 
Amelis vsn den Bouckhorst, Heer van Wimmenum, Lid van ‘t college van gecommitteerde 
Raden in Holland... (te paard.) 226. Mr. Alexander van der Capellen, Heer van Aartsbergen, 
Boedelhof, Mervelt enz. beschreven in de ridderschap des graafschaps Zutphen...( te 
paard.) 227. Mr. Willem Boreel, Ridder, Baron van Vremdijke, Heer van Duynbeke, 
Westhoven, Steeland en Peereboom...(te paard.) 228. Mr. Johan Huydecoper, Heer van 
Thamen, Blokland, Burgemeester van Amsterdam... 229. Francois van Donia, 
Gecommitteerde ter Staten-Generaal, 1599. 230. Mr. Nicolaas Stellingwerf, Pensionaris 
van Medemblik,1612. 231. Mr. Johan de Witt, pensionaris van Dordt, Raad-pensionaris van 
Holland, 1641. 232. Mr. Cornelis de Witt, Burgemeester van Dordrecht, Ruwaard van Putten, 
Curator der Leidsche Hoogeschool, 1641. 233. Mr. Pieter de la Court, 1643. 234. Mr. Dirk 
Graswinckel, Heer van Holy, Advocaat-fiscaal van Holland, Griffer der Staten-Generaal, 
Ridder van Sint Marcus... 235. Mr. Hieronymus van Beverningk, gecommitteerde ter Staten 
van Holland en ter Staten-Generaal... 236. Mr. Coenraad van Beuningen, Burgemeester 
van Amsterdam, ordinaris Ambassadeur in Frankrijk... 237. Mr. Johannes Meerman, 
Burgemeester en Raad der stad Leiden, Raad en Rekenmeester der Domeinen van 
Holland, 1634. 238. Mr. Willem Nieupoort, Pensionaris van Schiedam, ordinaris 
ambassadeur in Engeland. 239. Levinus Warner, Resident van den Nederlandschen Staat 
bij de Ottomanische Porte. 240. Christiaan Huygens, “docteur en droit” lid der Koninklijke 
academie van wetenschappen te Parijs en van ‘t koninklijk genootschap te Londen. 241. 
Mr. Johannes Thysius, 1635. 242. Cosmo de Medici, Groothertog van Tocane (te paard.) 243. 
Eduard Farnese Hertog van Parma, Oom van den Groothertog (te paard.) 244. Francois 
Marie van Toscane broeder van den Groothertog (te paard.) 245. Joseph de la Pise, 

seigneur de Maucoit, wapenkovoor den Prins van Oranje-Nassau. 246. Hendrik grave van 
Nassau, Heer v. Ouwerkerke, wapenkoning voir den Stadthouder van Gelderland... 247. 
Ridder Charles Cottrel wapenkoning voor den koning van Engeland. 248. Willem II Koning 
van Groot Brittannie, Prins van Oranje-Nassau enz. Erfstadthouder, kapiteijn en admiraal-
generaal over Gelderland, Holland...(te paard.) 249. Mr. Jakob Boreel, Heer van St. Aagt, 
Duijnbeke, Westhoven en Meerestein, Hoofdofficier en Burgemeester van Amsterdam... 
(te paard.) 250. Frederik Willem, Keurvorst van Brandenburg (te paard.) 251. Eugenius, 
Prins van Savoye, Generaal-veldmaarschalk en Minister van Oorlog van den Keizer van 
Duitschland: Leopold II (te paard.) 252. Mr. Johannes Baron van Arnhem, Heer van 
Rozendaal tot Harslo, beschreven in de Ridderschap van de Veluwe... (te paard.) 253. 
Maurits Lodewijke, Graaf van Nassau van der Lecke, brigadier-commandant d. kavalerie , 
1647 (te paard.) 254. Everard van Weede, Heer van Weede, Dijkveld enz. Voorzitter van de 
Staten van Utrecht, 1644 (teaard.) 255. Mr. Coenraad van Heemskerke, Rijksgraaf, 
Pensionaris van Amsterdam, ordinaris-Ambassadeur te Madrid, 1665... (te paard.) 256. 
Walraven van Hecckeren van Nettelhorst, landdrost van de Veluwe, voorzitter van de 
Geduteerde Staten van het graafschap Zutphen... (te paard.) 257. Mr. Aernout van Citters, 
heer van Gapinge, lid v. d. Hoogen Raad, ordinaris Ambassadeur te Londen en te Madrid 
(te paard.) 258. Mr. Willem van Haren, Rentmeester-Generaal van de Domeinen van 
Friesland, Grietman van het Bildt, Lid van de Gedeputeerde Staten van Friesland... (te 
paard.) 259. Christiaan Meller, Professor in de wiskunde. 260-269. Norrits (vaandrig) 
Studentenvrijwilligers. 270. Staatsiekoets. 271. Mr. Antoine Heynsius, Raadpensionaris 
van Holland, Grootzegelbewaarder en Stadhouder der leenen in Holland, 1658. 272. Mr. 
Gillis Valckenier, Burgemeester van Amsterdam 1679. 273. Mr. Adriaen Paedts, Vroedschap 
van Rotterdam, Bewindhebber der O.I. Compagnie, Thesaurier-Generaal vsn de 
Admiraliteit van de Maze, 1653. 274. Mr. Nicolaas Witsen, Burgemeester van Amstedam, 
1663. 275. Mr. Jacob Hop, baron van het Roomsche Rijk, Raad en Thesaurier-Generaal der 
Vereenigde Nederlanden, 1667. 276. Mr. Nicolaas Heynsius, Secretaris van Amsterdam, 
ordinaris-Ambassadeur van Hunne Hoogmogenden aan het Zweedsche hof, 1631. 277. 
Frederik Ruysch, Med. doctor, Hoogleeraar in de Verloskunde aan het Athenaeum te 
Amsterdam... 278. Pierre Bayle. 279. John Locke. 280. Peter Alexiowitch, Czar van Muskovie 
(te paard.) 281. Alexander Danilovitch Menzikoff, eerste Minister van den Czar, Prins, 
Generaal-Majoor, Gouverneur van Ingrie. 282. Bagration, Prins van Georgien (te paard.) 
283. Francois Jacob Le Fort, Gouverneur van Novogrod, Generaal en Admiraal (te paard.) 
284. Mr. Willem Buijs, Pensionaris van Amsterdam, Eerste Secretaris van de Staten van 
Holland, 1646. 285. Mr. Simon van Slingelandt, Raadpensionaris van Holland, 1682. 286. 
Mr. Bruno van der Dussen, Burgemeester van Gouda, Gecommitteerde Raad van de Staten 
van Holland en West Friesland, 1668. 287. Mr. Francois Fagel, Eerste Griffer der Algemeene 
Staten, 1698. 288. Mr. Cornelis Hop, Raad en Burgemeester van Amsterdam, Ambassadeur 
in Frankrijk, 1674. 289. Mr. Isaac van Hoornbeeck, Raadpensionaris van Holland, 1668. 290. 
Oliver Goldsmith. 291. Henry Fielding, 1728. 292. Justus van Effen, 1716. 293. Francois Marie 
Arnouet de Voltaire. 294. Willem IV, Prins van Oranje-Nassau enz. Erf-Stadhouder, 
Kapitein-Generaal en Admiraal der Vereenigde Nederlanden... (te paard.) 295. Adolf 
Hendrik, Graaf van Rechteren, Vrijheer van Almelo en Vriezenveen lid der ridderschap 
van Gelderland... (te paard.) 296. John Duncan, Raad en Requestmeester van Zijn 
Hoogheid, Raad en Rekenmeester der Staten vsn Holland (te paard.) 297. Willem Graaf 
Bentinick, Heer van Rhoon, Varel en Kniphuizen, lid der Staten van Holland, Raad van 
State... (te paard.) 298. Mr. Wilhem van Citters, Burgemeester van Middelburg, 
Bewindhebber der O.I. Compagnie, 1704. 299. Mr. Pieter Steyn, Raadpensionaris van 
Holland, Curator der Leidsche Hoogeschool, 1724. 300. Willem V, Prins van Oranje-Nassau 
enz. Erfstadhouder, Kapitein-Generaal en Admiraal der Vereenigde Nederlanden (te 
paard.) 301. Sir Charles Gordon-Lennox third Hertog van Richmond, 1754 (te paard.) 302. 
Bernard Graaf van Welderen, Heer van Ubbergen, Hemmen enz. lid der ridderschap van 
Nijmegen...(te paard.) 303. Willem Lodewijk Baron van Wassenaer van Sterrenberg, lid 
der Ridderschap van Holland...(te paard.) 304. Mr. Johan Adriaan van de Perre, Heer van 
Nieuwveen en Welsinge, Vertegenwoordiger van den eersten Edele van Zeeland, 1755 (te 
paard.) 305. Mr. Pieter van Bleiswijk, Pensionaris van Delft, Raadpensionaris van Holland, 
Grootzegelbewaarder... 306. Johannes Florentius Martinet, 1748. 307. Mr. Laurens Pieter 

van der Spieghel, Raadpensionaris van Zeeland en Holland, 1755. 308. Johannes le Francq 
van Berkhey, Lector der Natuurlijke Gesch. aan de Leidsche Akademie, 1747. 309. Mr. 
Rutger Jan Schimmelpenninck, Raadpensionaris der Bataafsche Republik, 1781. 310. Mr. 
Pieter Vreede, lid van ‘t Uitvoerend bewind der Bataafsche Republik, 1768. 311. Wybo 
Fynje, Voorzitter van het Uitvoerend Bewind van de Bataafsche Republik, 1771. 312. 
Triomfwagen, versierd met de vlaggen der natien, van welke Studenten aan de Leidsche 
Hoogeschool hebben gestudeerd. 313-318. Geleiders der paarden.


